
Shaivaprokta Shiva Stava

ஶைவப்ரோக்த: ஶிவஸ்தவ:

ஸர்வோபநிஷதா³மீஶ: பரமாத்மா ஸதா³ஶிவ: ।
ய ஏகோ ப⁴க³வாநீஶ ஈஶாநீபி: ⁴ ஸமீஶதே ॥ 171॥
ஸர்வாம்ல்லோகாநீஶதே ய ஈஶாநீபி: ⁴ ஸமீயதே ।
உத்³ப⁴வே ஸம்ப⁴வே சைவ ஏக ஏவ ஶிவ: ப்ரபு: ⁴ ॥ 172॥
ய ஏவம் விது³ரீஶாநமஸ்ரு’தாஸ்தே ப⁴வந்தி ஹி ।
ஏக ஏவ ஹி ருத்³ரோऽயம் ந த்³விதீயோऽயமீஶ்வர: ॥ 173॥
பாதி ஹந்தி புந:ஸ்ரு’ஷ்ட்வா பாதி ஹந்தி புந: புந: ।
விஶ்வதஶ்சக்ஷுரீஶாநோ விஶ்வதோऽந்தர்முக:² ஶிவ: ॥ 174॥
விஶ்வதோபா³ஹுரநதோ⁴ விஶ்வதஸ்பாந்மஹேஶ்வர: ।
த்³யாவாபூ⁴மீ ஜநயந்நேக ஏவ ஸதா³ஶிவ: ॥ 175॥
ஸ பா³ஹுப்⁴யாம் ஸம்பதத்ரைர்த⁴மத்யேவ புந: புந: ।
ப்ரப⁴வஶ்சோத்³ப⁴வஶ்சாஸீத்³ருத்³ரோ விஶ்வாதி⁴கோ ரு’ஷி: ॥ 176॥
ப்³ரஹ்மவிஷ்ண்வீஶதே³வாநாம் ய:ஸ ஏவ ஸதா³ஶிவ: ।
ஹிரண்யக³ர்ப⁴மேவாதௌ³ ஜநயாமாஸ ஶங்கர: ॥ 177॥
விஷ்ணும் ச ஜநயாமாஸ தஸ்மாத்³விஷ்ணோ: பர: ஶிவ: ।
ததஶ்சேந்த்³ரமுகா²ந்தே³வாஞ்ஜநயாமாஸ ஶங்கர: ॥ 178॥
ததோ பூ⁴மிம் ததோ வாயும் ததோ க³க³நமீஶ்வர: ।
ததோ நாநாவிதா⁴ஞ்ஜீவாந்ஸஸர்ஜோமாமஹேஶ்வர: ॥ 179॥
தத:ஸமுத்³ராந்ஸரிதோ கி³ரீநப்யோஷதீ⁴ந்பர: ।
ய ஏவ நிஷ்கல: ஶாந்தோ நிரவத்³யோ நிரஞ்ஜந: ॥ 180॥
ஸ ஏவோமாஸமேத:ஸந்ஸ்ரு’ஜத்யவதி ஹந்தி ச ।
தத: பரம் ப்³ரஹ்ம வரம் ப்³ரு’ஹந்தம் ஸாம்ப³மேவ ஹி ॥ 181॥
யதா² நிகாயம் பூ⁴தேஷு கூ³ட⁴ம் ஸர்வேஷு ஸர்வதா³ ।

ஶைவப்ரோக்த: ஶிவஸ்தவ:

ஏக ஏவ ஹி ருத்³ரோऽயம் விஶ்வஸ்ய பரிவேஷ்டிதா ॥ 182॥
ஜ்ஞாத்வா தமீஶமம்ரு’தா ப⁴வந்த்யேவ ஸதா³ஶிவம் ।
மஹாந்தமேதம் புருஷம் பரஸ்தாத்தமஸ: பரம் ॥ 183॥
ஆதி³த்யவர்ணம் வேதா³ஶ்ச ந ஜாநந்த்யேவ ஶங்கரம் ।
ஶிவமேவ விதி³த்வாதி ம்ரு’த்யுர்நைதி தமாத்மவாந் ॥ 184॥
ந வித்³யதேऽயநாய ஸ்யாச்சாந்ய: ப்ரந்தா:² ஶிவம் விநா ।
தஸ்மாத்பரம் நாஸ்தி பரம் ஶிவாத்ஸர்வோத்தமோத்தம: ॥ 185॥
நாஸ்தி கஶ்சிச்சி²வாஜ்ஜ்யாயாநணீயோऽதஸ்தமர்சயேத் ।
தேந பூர்ணமித³ம் ஸர்வம் புருஷேண ஶிவேந ஹி ॥ 186॥
ததோ யது³த்தரதரம் தத³ரூபமநாமயம் ।
ய ஏநம் விது³ரீஶாநமம்ரு’தாஸ்தே ப⁴வந்தி ஹி ॥ 187॥
து:³க²மேவாபி⁴யாந்த்யத்யே ஶிவத்⁴யாநபராங்முகா:² ।
ஸர்வாநநஶிரோக்³ரீவ:ஸர்வபூ⁴தகு³ஹாஶய: ॥ 188॥
ஸர்வவ்யாபீ ச ப⁴க³வாம்ஸ்தஸ்மாத்ஸர்வக³த: ஶிவ: ।
மஹாந்ப்ரபு⁴ர்வை புருஷ:ஸத்த்வஸ்யைக: ப்ரவர்தக: ॥ 189॥
ஸுநிர்மலமித³ம் ஶாந்தமீஶாநோ ஜ்யோதிரவ்யய: ।
அந்தராத்மாங்கு³ஷ்ட²மாத்ர: புரூஷோऽயம் ஸதா³ஶிவ: ॥ 190॥
ஸாம்போ³ ஜநாநாம் ஹ்ரு’த³யே ஸந்நிவிஷ்டோ நிரந்தரம் ।
ஸர்வத: பாணிபாத³ம் தத்ஸர்வதோऽக்ஷிஶிரோமுக²ம் ॥ 191॥
ஸர்வத: ஶ்ருதிமல்லோகே ஸர்வமாவ்ரு’த்ய திஷ்ட²தி ।
ஸர்வேந்த்³ரியகு³ணாபா⁴ஸம் ஸர்வேந்த்³ரியவிவர்ஜிதம் ॥ 192॥
ஸர்வஸ்ய ப்ரபு⁴மீஶாநம் ஸர்வஸ்ய ஶரணம் ஸுஹ்ரு’த் ।
நவத்³வாரே புரே தே³ஹே ஹம்ஸோ லீலாயயதே ப³ஹி: ॥ 193॥
வஶீ ஸர்வஸ்யபூ⁴தஸ்ய ஸ்தா²வரஸ்ய சரஸ்ய ச ॥ 194॥
அபாணிபாதோ³ ஜவநோ க்³ரு’ஹீதா பஶ்யத்யசக்ஷு:ஸ ஶ‍்ரு’ணோத்யகர்ண: ।
ஸ வேத்தி ஸர்வம் ந ச தஸ்யாஸ்தி வேத்தா தமாஹுரக்³ர்யம் புருஷம் மஹாந்தம் ॥
195॥

ஶைவப்ரோக்த: ஶிவஸ்தவ:

அணோரணீயாந்மஹதோமஹீயாநாத்மா கு³ஹாயாம் நிஹிதோऽஸ்ய ஜந்தோ: ।
தமக்ரதும் பஶ்யதி வீதஶோகோ தா⁴து: ப்ரஸாதா³ந்மஹிமாநமீஶம் ॥ 196॥
வேதா³ஹமேதமஜரம் புராணம் ஸர்வாத்மநா ஸர்வக³தம் விபு⁴த்வாத் ।
ஜந்மநிரோத⁴ம் ப்ரவத³ந்தி யஸ்ய யத்³ப்³ரஹ்மவாதி³நோ ப்ரவத³ந்தி நித்யம் ॥ 197॥
ஏகவர்ண: ஶக்தியோகா³த³நேகோ ப³ஹுதா⁴ ஶிவ: ।
வர்ணாநநேகாநுமயா க்³ரஹீதாதோ² த³தா³தி ஹி ॥ 198॥
விசைதி சாந்தே விஶ்வாத்மா விஶ்வமாதௌ³ஸ ஶங்கர: ।
ஸம்யுநக்து ஸ நோ பு³த்⁴யா ஶுப⁴யா தே³வதோத்தம: ॥ 199॥
ஸ்த்ரீரூப: புருஷாகார:ஸர்வாகார:ஸதா³ஶிவ: ।
குமாராத்மா குமார்யாத்மா ஸர்வாத்மா விஶ்வதோமுக:² ॥ 200॥
நீலோ கௌ³ரஶ்ச ஹரிதோ லோஹிதாக்ஷ:ஸதா³ஶிவ: ।
நிர்மலோ நியதோ யந்தா நிரவத்³யோ நிராக்ரு’தி: ॥ 201॥
ச²ந்தா³ம்ஸி யஜ்ஞா: க்ரதவோ வ்ரதாநி பூ⁴தம் ப⁴வ்யம் யஶ்ச வேதா³ வத³ந்தி ।
தஸ்மாந்மாயீ ஸ்ரு’ஜதே விஶ்வமேதத் தஸ்மிம்ஶ்சாந்யே மாயயா ஸந்நிருத்³தா:⁴ ॥
202॥
மாயாம் து ப்ரக்ரு’திம் வித்³யாந்மாயிநம் து மஹேஶ்வரம் ।
தஸ்யாவயவபூ⁴தைஸ்து வ்யாப்தம் ஸர்வமித³ம் ஜக³த் ॥ 203॥
யோ வை யோநிமதி⁴திஷ்ட²த்யேகோ யஸ்மிந்நித³ம் ஸம் ச விவைதி ஸர்வம் ।
தமீஶாநம் வரத³ம் தே³வமீட்³யம் விசார்யேமாம் ஶாந்திமத்யந்தமேதி ॥ 204॥
யோ தே³வாநாம் ப்ரப⁴வஶ்சோத்³ப⁴வஶ்ச விஶ்வாதி⁴கோ ருத்³ரோ மஹர்ஷி: ।
ஹிரண்யக³ர்ப⁴ம் ஜநயாமாஸ ஜாயமாநம் ஜாயமாநம் ச பஶ்யத: ॥ 205॥
விஷ்ணும் ச ஜநயாமாஸ ஜாயமாநம் ச பஶ்யத: ।
இந்த்³ரம் ச ஜநயாமாஸ ஜாயமாநம் ச பஶ்யத: ॥ 206॥
வஹ்நிம் ச ஜநயாமாஸ ஜாயமாநம் ச பஶ்யத: ।
வருணம் ச ஜநயாமாஸ ஜாயமாநம் ச பஶ்யத: ॥ 207॥
யமம் ச ஜநயாமாஸ ஜாயமாநம் ச பஶ்யத: ।
லோகாம்ஶ்ச ஜநயாமாஸ ஜாயமாநாம்ஶ்ச பஶ்யத: ॥ 208॥
ஈத்³ரு’ஶ:ஸர்வகோ³ப்தா ஸ ஶோப⁴நயா பு³த்³த⁴யா ஶங்கர:ஸம்யுநக்து ।

ஶைவப்ரோக்த: ஶிவஸ்தவ:

யோ தே³வாநாமதி⁴போ யஸ்மிந்தே³வா அதி⁴ஶ்ரிதா: ।
ஸ ஏவஸர்வதே³வேஶ: ஶங்கர: பரமா க³தி: ॥ 209॥
யஸ்மிந்ஸதா³ஶிவோ தே³வா: த்³விபத³ஶ்ச சதுஷ்பத:³ ।
தஸ்மை தே³வாய ஹவிஷா ஶங்கராயாமிதாத்மநே ॥ 210॥
ஸூக்ஷ்மாதிஸூக்ஷ்மம் கலிலஸ்ய மத்⁴யே விஶ்வஸ்ய ஸ்ரஷ்டாரம் தமநேகரூபம் ।
விஶ்வஸ்யேஶம் பரிவேஷ்டிதாரம் ஜ்ஞாத்வா ஶிவம் ஶாந்திமத்யந்தமேதி ॥ 211॥
ஸ ஏவ காலோ பு⁴வமஸ்ய கோ³ப்தா விஶ்வாதி⁴க:ஸர்வபூ⁴தேஷு கூ³ட: ⁴ ।
யஸ்மிந்யுக்தா ப்³ரஹ்மர்ஷயோ தே³வதாஶ்ச தம் விஜ்ஞாத்வா ம்ரு’த்யுபாஶாம்ஶ்சி²நத்தி
॥ 212॥
ஶ‍்ரு’தாத்பரம் மண்ட³மிவாதிஸூக்ஷ்மம் ஜ்ஞாத்வா ஶிவம் ஸர்வபூ⁴தேஷு கூ³ட⁴ம் ।
விஶ்வஸ்யைவம் பரிவேஷ்டிதாரம் ஈஶம் ஜ்ஞாத்வா முச்யதே ஸர்வபாஶை: ॥ 213॥
ய ஏவ தே³வோ விஶ்வகர்மா மஹாத்மா ஸதா³ ஜநாநாம் ஹ்ரு’த³யே ஸந்நிவிஷ்ட: ।
ஹ்ரு’தா³ மநீஷா மநஸாபி⁴க்ல்ரு’ப்தோ ய ஏவம் விது³ரம்ரு’தாஸ்தே ப⁴வந்தி ॥ 214॥
யதா³ஸமஸ்தம் ந தி³வா ந ராத்ரிர்நஸந்ந சாஸந் ஶிவ ஏவ கேவல: ।
தத³க்ஷரம் தத்ஸவிதுர்வரேண்யம் ப்ரஜ்ஞா ச தஸ்மாத்ப்ரஸ்ரு’தாம் புராணீ ॥ 215॥
ந ஸந்த்³ரு’ஶே திஷ்ட²தி ரூபமஸ்ய ந சக்ஷுஷா பஶ்யதி கஶ்ச நைநம் ।
ஹ்ரு’தா³ மநீஷா மநஸாபி⁴க்ல்ரு’ப்தோ ய ஏவம் விது³ரம்ரு’தாஸ்தே ப⁴வந்தி ॥ 216॥
ந தத்ர ஸூர்யோ பா⁴தி ந சந்த்³ரதாரகம் நேமா பா⁴ந்தி வித்³யுத:குதோऽயமக்³நி: ।
தமேவ பா⁴ந்தமநுபா⁴தி ஸர்வம் தஸ்ய பா⁴ஸா ஸர்வமித³ம் விபா⁴தி ॥ 217॥
ஏகோ ஹம்ஸோ பு⁴வநஸ்யாஸ்ய மத்⁴யே ஸ ஏவாக்³நி:ஸலிலே ஸந்நிவிஷ்ட: ।
தமேவம் விதி³த்வா அதிம்ரு’த்யுமேதி நாந்யோ ஹேதுர்வித்³யதேऽயநாய ॥ 218॥
நாத: பரம் வேத்³யமசிந்த்யரூபம் ஶிவாச்ச ஸாம்பா³த³த்³வயாத³வைமி ।
ஶிவாத்மகம் யச்ச ஸமஸ்தமேதச்சி²வாந்ந கிஞ்சித்³வ்யதிரிக்தமஸ்தி ॥ 219॥
அவிஜ்ஞாய மஹாதே³வமசிந்த்யவிப⁴வம் ஶிவம் ।
அமரா அபி முஹ்யந்தி கிமந்யே மநுஜாத⁴மா: ॥ 220॥
அவமாந்ய தமேவேஶம் நிரயம் யாந்தி து³ர்ஜநா: ।
ஸம்மாநயித்வா தம் தே³வம் ப்ரயாந்தி பரமம் பத³ம் ॥ 221॥
॥ இதி ஶிவரஹஸ்யாந்தர்க³தே ஶைவப்ரோக்த: ஶிவஸ்தவ:ஸம்பூர்ண: ॥

ஶைவப்ரோக்த: ஶிவஸ்தவ:

- ॥ ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 14 । 171-221॥

- .. shrIshivarahasyam ugrAkhyaH saptamAMshaH . adhyAyaH 14 . 171-221 ..

